
On Wed, Nov 20, 2019 at 3:38 PM Örlygur Hnefill Örlygsson <hnefill@husavik.com> wrote:  

Sæl Ásthildur,

takk fyrir samtalið á dögunum. Sambandsþing SÍF (Sambands Íslenskra framhaldsskólanema) 
fór fram á Akureyri um liðna helgi og hefur nú verið ákveðið að halda Söngkeppni 
framhaldsskólanna á Akureyri þann 18. apríl 2020, ef samningar um aðstöðu til keppnishalds 
nást.

Við sendum því til bæjarráðs eftirfarandi erindi.

Aðstandendur Söngkeppni framhaldsskólanema óska eftir samstarfi við Akureyrarbæ vegna 
framkvæmdar keppninnar sem haldin er í 30. sinn nú í vor og dansleiks (með 15 ára 
aldurstakmarki). Óskað er eftir afnotum af Íþróttahöllinni á Akureyri sem styrk við framkvæmd 
keppninnar, frá lokun hallarinnar þann 15. apríl og til loka dags 19. apríl, en keppnin fer fram 
að kvöldi 18. apríl. Er þetta vegna uppsetningar á sviði, ljósa og hljóðkerfum og 
útsendingarbúnaði og frágangi á sama búnaði að keppni lokinni.

Í allri umgjörð keppninnar og beinni sjónvarpsútsendingu verður lögð áhersla á að keppnin sé 
send út beint frá Akureyri.

Að framkvæmdinni munu koma fagmenn með áralanga reynslu úr viðburðastjórnun ásamt 
nemendum framhaldsskólanna á svæðinu. Allt kapp verður lagt á að allir viðburðir fari vel fram, 
og verða allir viðburðir tengdir keppninni áfengislausir.

Söngkeppnin á sér langa sögu og vill svo til að bæði er keppnin sjálf 30 ára og jafnframt er hún 
nú haldin í 30. skipti (eitt ár féll niður svo þessi tímamót eru nú á pari, en vanalega væri keppni 
númer 2 á fyrsta afmæli upphaflega viðburðarins o.s.frv.) og því verður sérstaklega vandað til 
útseningar og umgjörðar.

Sé það ósk bæjarráðs lýsa fulltrúar keppninnar sig tilbúna til að koma inn á fund ráðsins og 
kynna fyrirætlanir frekar.

Virðingarfyllst,

Örlygur Hnefill Örlygsson, f.h. starfshóps
Söngkeppni framhaldsskólanna 2020  

